
				এই পাতাটির মুদ্রণ সংশোধন করা প্রয়োজন। 
আলেকজান্দারোয় বিরক্তি >Q>
কোন মাসিদোনিয়কে স্বেচ্ছার বিরুদ্ধে তাহার সহগামী হইতে বলপ্ৰকাশ করিবেন না; কারণ অনেক ব্যক্তি স্বতঃপ্রবৃত্ত হইয় তাহাদের রাজার পদানুসরণ করিবে । কিন্তু গৃহগমনে ইচ্ছুক ব্যক্তিগণ যেন স্বদেশে প্ৰত্যাগমন করিয়া বন্ধুবান্ধবন্দি গকে জ্ঞাপন করে যে তাহার রাজাকে শক্ৰবেষ্টিত রাখিয়া প্ৰত্যাবৰ্ত্তন করিয়াছে। কথিত আছে যে, এই কথা বলিয়া তিনি নিজ শিবিরে প্রবেশ করিলেন এবং সে দিবস কোন সঙ্গীকে তাহার সহিত সাক্ষাৎ করিতে দিলেন না ; মাসিদোনিয় DD DDDBB BBD KBDBB DDD D DDD DDBBB DYS DDS এই আশায় তিনি তৃতীয় দিবসও কাহারও সহিত দেখা করিলেন না। সমস্ত শিবিরে গভীর নিস্তব্ধতা বিরাজ করিতে লাগিল ; সৈন্যগণের মত পরিবর্তন দূরে থাকুক, তাহারা আলেকজান্দারের ক্ৰোধে অধিকতর বিরক্ত হইল। লাগসপুত্র টলেমী বলেন যে, আলেকজান্দার তথাপি নদী উত্তীর্ণ হইবার জন্য দেবতাদের অর্চনা করিলেন ; কিন্তু দেবাৰ্চনায় অশুভসূচক লক্ষণ দেখিয়া, তিনি বয়োবৃদ্ধ সঙ্গাদিগকে ও প্রিয়তম বন্ধুদিগকে একত্রীভূত করিলেন এবং প্রত্যাবৰ্ত্তনই সৰ্ব্বাপেক্ষা প্রকৃষ্ট পথ বিবেচনা করিয়া, সৈন্যদিগের নিকট নিজ ইচ্ছা! প্ৰকাশ করিলেন ( ১ ) ।
(১) ৩২৬ পূর্বগ্ৰীষ্টাব্দ, সেপ্টেম্বর মাস।

